
DARI MAHKAMAH

Seorang remaja lelaki berusia 18
tahun didakwa melakukan kesalah-
an seksual terhadap cucu perempu-
an jirannya yang berusia sembilan
tahun selepas menghadiri kelas aga-
ma di rumah jirannya itu.
Pesalah yang kini berusia 20 ta-

hun, terus melakukan jenayah sek-
sual terhadap mangsa pada tiga ke-
jadian berasingan, lapor The Straits
Times (ST).
Semasa sidang perbicaraan yang

berlangsung pada 8 Mac, mahka-
mah menuntut laporan untuk meni-
lai kesesuaiannya untuk menjalani

pemulihan akhlak.
Tertuduhan tidak boleh dinama-

kan bagi melindungi identiti mang-
sa.
Timbalan pendakwa raya Claire

PohdanMaximilianChewmenyata-
kandalamdokumenmahkamahba-
hawa pada masa kesalahan itu, dia
tinggal di tingkat yang sama dengan
nenekmangsadanmenghadiri kelas
agama yang dijalankan wanita itu
pada malam hari biasa.
Mangsa ketika itu tinggal bersa-

ma neneknya pada hari biasa dan
pesalah telah menghadiri kelas aga-

ma sekitar 8malampadaNovember
2021.
Selepas tamat kelas,dia duduk di

sebelahbudakperempuan itudi atas
sofadansama-samamulamenonton
video di telefon bimbitnya.
Menyedari nenek mangsa, yang

berada di sofa yang sama, telah ter-
lelap, pesalah menyerang mangsa
secara seksual.
Pegawai polis telah menahan pe-

salahpada31Januari 2023,sebelum
dia dibebaskan dengan ikat jamin.
Tertuduh dijangka dijatuhkan

hukuman pada 2 April.

Remaja laku kesalahan seksual pada
mangsa 9 tahun selepas kelas agama

Pendidik dan tokoh bahasa dan budaya Melayu,
Profesor Madya Emeritus Hadijah Rahmat, merupa-
kan antara10wanita yangdisenaraikandalamDewan
Termasyhur Wanita Singapura, atau Singapore Wo-
men’s Hall of Fame (SWHF), pada 2024.
SWHF, yang dilancarkanMajlis PertubuhanWani-

ta Singapura (SCWO)pada2014,mengiktiraf danme-
raikan pencapaian serta sumbanganwanita Singapura
paling cemerlang dan merakamkan kisah mereka su-
paya ia dapat memberi inspirasi kepada orang ramai,
terutama anak remaja.
Sembilanwanita lainyangdisertakandalamdewan

termasyhur itu pada 2024 ialah:
Atlet dan ratu pecut Singapura, Shanti Pereira; pe-

nerbit televisyenpendidikanperintisdanpenyiarberi-
ta,CikTanSeeLai;penulishumorperintisdan ‘Nenek
kepada Singlish’, Cik Sylvia Toh Paik Choo; Pelopor
dalam industri kreatif Asia, Cik Linda Locke; Penyo-
kong perintis penuaan yang berjaya, Cik Mary Ann
Tsao; Pejuang alam sekitar,Cik KirtidaMekani; Atlet
dan pengumpul dana amal, Cik Grace Young-Diao;
Pendaki gunung dan atlet daya ketahanan, Sim Phei

Sunn dan Vincere Zeng.
Dengan penyertaan 10 nama itu, kini terdapat 192

wanita yang disenaraikan dalam SWHF.
Setiapwanita itu,ataupunwakilmereka,diberikan

trofi yang digelarObor,atau The Flame,oleh Presiden
Tharman Shanmugaratnam di majlis Sambutan Hari
Wanita Antarabangsa SCWO danMajlis Induksi SW-
HF Ke-10 di The Fullerton Hotel pada 8Mac.
Majlis turutdihadiri isteriTuanPresiden,PuanJane

Ittogi, yang merupakan penaung SCWO.
Ketika dihubungi Berita Harian (BH), Profesor

Madya Emeritus Hadijah berkata beliau amat bersyu-
kur sumbangan beliau selama ini dihargai dan diberi
pengiktirafan.
“Saya inginmerakamkan jutaan terimakasih pada

pihakyangmencalonkandanmemilihsayadansemua
yang telahmembantu saya sepanjang pendidikan dan
perjalanan hidup saya – keluarga saya,para guru, indi-
vidu dan institusi masyarakat serta negara. Motivasi
dan inspirasi mereka yang membentuk saya sehingga
kini,” kata beliau.
Tambah Profesor Madya Emeritus Hadijah, beliau

terharubidangpengajianMelayu,persuratandanpen-
didikan diberi pengiktirafan pada 2024.
Beliau,yang dilantik sebagai ProfesorMadyaEme-

ritus oleh Universiti Teknologi Nanyang (NTU) pada

September 2023,merupakan mantan ketua Kumpul-
anAkademikBahasa&BudayaAsia (ALCAG)di In-
stitut Pendidikan Nasional (NIE) dan penerima Anu-
gerah Jauhari Berita Harian (BH) pada 2022.
Beliau juga penggerak di sebalik pengenalan pro-

gram ijazah sarjanamuda pertama dalam bahasaMe-
layu di NIE pada 2000.
Di NIE, salah satu matlamat utama beliau adalah

mengubah cara bahasa ibunda diajar, dengan beliau,
antara lain,memperkenalkankursusberbilangbudaya
untuk guru yang mengajar bahasa ibunda.
Kursus tersebutmengajargurubahasaCinatentang

sastera dan bahasa Melayu. Guru bahasa Tamil pula
berpeluang belajar tentang cerita rakyat Melayu dan
budaya Cina.
KetikamenerajuiALCAG,ProfesorMadyaEmeri-

tus Hadijah juga mengusahakan pelbagai program si-
lang budaya untukmemupuk sikap kesaksamaan dan
perpaduan yang lebih kukuh.
“Saya harap kisah perjalanan saya ini akan meng-

galakkan lebihramaiberminatuntukmenggali sejarah
warisan bangsa dan budaya Melayu, meningkatkan
penguasaanbahasadanpersuratanMelayu,kukuh jati
dirinya, lebih sayang dan banggamenjadi orangMela-
yu di Singapura yang kaya dengan sejarah dan tama-
dunnya,” kata beliau.

Cendekiawan Hadijah Rahmat
disenarai dalam Dewan

Termasyhur Wanita S’pura
Sekumpulan 10 wanita, termasuk
(lima dari kiri) Profesor Madya
Emeritus Hadijah Rahmat,
disenaraikan dalam Dewan
Termasyhur Wanita Singapura, atau
Singapore Women’s Hall of Fame
(SWHF), pada 2024. Mereka
menerima trofi yang digelar Obor,
atau The Flame, oleh Presiden
Tharman Shanmugaratnam (tengah)
di majlis Sambutan Hari Wanita
Antarabangsa SCWO dan Majlis
Induksi SWHF Ke-10 di The Fullerton
Hotel pada 8 Mac. – Foto SCWO

Pemilik rumahkini bolehmema-
inkan peranan lebih aktif dalam
menyokongmasyarakat semasakri-
sis negara dengan menyenaraikan
kediaman mereka pada portal
transaksi hartanah ‘geospatial’ atau
portal yang menunjukkan lokasi-
lokasi hartanah tertentu.
Langkah itu diwujudkan mene-

rusi Memorandum Persefahaman
(MOU) antara Kementerian Pem-
bangunan Negara (MND) dengan
Mogul.sg, portal transaksi hartanah
‘geospatial’.
Menurut kenyataan bersama

MND dan Mogul.sg pada 8 Mac,
perkongsian awam-swasta itu ada-
lah yang pertama seumpamanya di
Singapura.
Individu yangmemerlukankedi-

aman kecemasan semasa krisis ne-

gara boleh mengakses portal untuk
melihat hartanah yang tersedia dan
terma yang disertakan.
Syarat yang ditetapkan oleh pe-

milik rumah yang memperincikan
tempoh penginapan, kesesuaian
untuk keluarga atau haiwan peliha-
raan, termasuk syarat-syarat lain
yang berkaitan juga boleh didapati
di portal tersebut.
Sebagai contoh, semasa krisis

Covid-19 apabila sempadan ditu-
tup, beberapa rakyat Singapura te-
lah menawarkan rumahmereka ke-
pada rakyat Malaysia di Singapura
yang memerlukan tempat tinggal
sementara.
Untuk memberikan pengguna

pengalaman yang selamat dan lan-
car,Mogul.sg akanmembangunkan
portal krisis yang disepadukan da-

lam platform Mogul.sg untuk diak-
tifkan hanya semasa krisis negara.
Mogul.sg akan memastikan pro-

ses pengesahan kelayakan dan
rangka kerja undang-undang yang
kukuh disediakan bagi melindungi
pengguna portal itu.
Sebagai sebahagian daripada

MOU yang ditandatangani, Mogul-
.sg akan menyerap semua kos ope-
rasi berkaitan portal yang merang-
kumi penambahbaikan sistem dan
pemeriksaan penyelenggaraan, un-
tuk memastikan kesediaan portal
sekiranya berlaku krisis.
Daya usaha itu menunjukkan

komitmen MND untuk bersedia
bertindak apabila krisis melanda
melalui pembangunan perkongsian
dengan perniagaan dan masyara-
kat.

Pemilik rumah boleh senaraikan
kediamanmereka untuk diguna

jika ada krisis negara

Mantan Ketua Polis Negara Malaysia, Tan Sri Acryl Sani
Haji Abdullah Sani, dianugerahkan Darjah Utama Bakti Ce-
merlang oleh Presiden Tharman Shanmugaratnam pada 7
Mac di Istana.
Penghargaan berprestij itu adalah satu pengiktirafan atas

perananbeliaudalammemperkukuhhubunganduahalayang
rapat antaraPolisDirajaMalaysia denganPasukanPolis Singa-
pura (SPF).
“Kepimpinan beliau dalamPolis DirajaMalaysia telahme-

ningkatkan keselamatan kedua-dua negara dengan menen-
tang ancaman pengganasan, dadah dan jenayah rentas nega-
ra,” kata SPF dalam kenyataannya.
Tan SriAcrylmenyandang jawatan sebagai Ketua PolisNe-

gara dari 4 Mei 2021 hingga 22 Jun 2023.
Di bawahkepimpinanbeliau,kerjasamaantaraPolisDiraja

Malaysia dengan SPF diperkukuh, terutamanya dalambidang
siasatan, pertukaran maklumat dan perisikan, serta pemba-
ngunan keupayaan.
Pesuruhjaya Polis, Encik Hoong Wee Teck, berkata SPF

akan terus bekerja rapat dengan Polis Diraja Malaysia untuk
menentang jenayah rentas negara danmenangani cabaran ke-
selamatan baru.
Sempena lawatannyakeSingapura,TanSriAcryl juga telah

bertemu dengan Perdana Menteri, Encik Lee Hsien Loong,
dan Encik Hoong.

MantanKetua
Polis Negara
M’sia terima
Darjah Utama
Bakti Cemerlang

Mantan Ketua Polis Negara Malaysia, Tan Sri Acryl Sani Haji
Abdullah Sani (kanan), menerima pengiktirafan berprestij Darjah
Utama Bakti Cemerlang oleh Presiden Tharman Shanmugaratnam
pada 7 Mac di Istana. – Foto SPF


